
 

 

Publicaziuns dalla vischnaunca, jamna 25 

 
Damondas da baghegiar 
 
2016-1037.000 
Datum dalla publicaziun: ils 24 da zercladur 2016 
Il patrun:  Josef De Brucker, Jozef Hertogstraat 10, 2610 Wilrijk (Belgien) 
Il representant: Büsser AG, Dahliastrasse 5, 7000 Chur 
Object:   Construcziun d’ina cuchera nova ed engrondaziun dil balcun, parcella 680, 

Via Alpsu 10 (Cucagna), 7180 Disentis/Mustér 
 
 
2016-1038.000 
Datum dalla publicaziun: ils 24 da zercladur 2016 
Il patrun:  Guido Cathomen, Via Rezia 18, 7013 Domat/Ems 
Il representant: Guido Cathomen, Via Rezia 18, 7013 Domat/Ems 
Object:   Engrondaziun dalla casa da vacanzas, parcella 3082, Siut, 7186 Segnas 
 
 
• Ils plans da construcziun ein deponi tier l’administraziun communala. 
• L’investa publica cuoza 20 dis dapi il datum dalla publicaziun. 
• Eventualas protestas encunter sura damonda da baghegiar ein d’inoltrar a scret enteifer 20 dis 

all’instanza da baghegiar, caum postal 57, 7180 Disentis/ Mustér. La protesta sto esser motivada e 
suttascretta dil recurrent ni da siu representant. 

 
 
Disentis/Mustér, ils 21 e 22 da zercladur 2016 
Uffeci da baghegiar Disentis/Mustér 
 

 
 
Lubientschas da baghegiar 
 
L’instanza da baghegiar ha concediu suandontas lubientschas da baghegiar: 
 
Nr. 2016 – 1004.000 
Andreas Huonder, Via Run 6, 7180 Disentis/Mustér; spazzada dil baghetg 634c, engrondaziun dalla 
tegia, sanaziun dil provediment d’aua, sfundrera senza deflussiun, deposit da material, parcella 3318, 
Mises Las Cavorgias, 7180 Disentis/Mustér. 
 
Nr. 2016 – 1019.000 
Sonja Coray-Capaul, Via Run 9, 7180 Disentis/Mustér; midada d’intent, endrizzar in caffé/bar cun 
terrassa el plaunterren dalla casa sin parcella 717, Via Lucmagn 4, 7180 Disentis/Mustér 
 
Nr. 2016 – 1020.000 
Calustra Mustér, Via Claustra, 7180 Disentis/Mustér; restauraziun e sanaziun dallas fatschadas dalla 
baselgia Sogn Martin, construcziun d’in access pil plazzal d’installaziun, parcella 580, Via Claustra 1, 
7180 Disentis/Mustér 
 
Disentis/Mustér, ils 21 da zercladur 2016 
Uffeci da baghegiar Disentis/Mustér 
 

 
 
Elecziuns communalas 2016 
 
Quest atun han liug las elecziuns dils organs communals per la perioda d’uffeci 2017‒20. Per quellas 
elecziuns ha la suprastonza communala fixau ils suandonts datums: 
 
a) Termin d’abdicaziun 
Il termin d’abdicaziun per il cussegl da vischnaunca, la suprastonza communala, il cussegl da 
scola, la cumissiun da gestiun sco era per tuttas ulteriuras cumissiuns e delegaziuns ei vegnius  

fixaus sin venderdis, igl 1. da fenadur 2016. Suenter quei termin vegnan las demissiuns publicadas 
el «Fegl ufficial dalla Surselva». 
 
b) Termin per inoltrar propostas 
Vischinadis ni gruppaziuns da silmeins 15 votantas e votants han la pusseivladad d’inoltrar entochen 
30 dis avon l’elecziun propostas per candidatas e candidats. Las propostas ein da far en scret e 
d’inoltrar entochen venderdis, ils 26 d’uost 2016 all’administraziun communala. Ufficials che han 
buca demissiunau valan sco proponi. 
 
c) Termin per las elecziuns 
Las elecziuns dils commembers dil cussegl da vischnaunca, dalla suprastonza communala, dil 
cussegl da scola e dalla cumissiun da gestiun han liug dumengia, ils 25 da settember 2016. Las 
elecziuns da tuttas ulteriuras cumissiuns succedan pli tard entras ils gremis cumpetents. 
 
Suprastonza communala 
 

 
 
Container da vestgadira alla staziun RhB 
 
Naven dalla fin da zercladur (jamna 26) vegn il container per la rimnada da vestgadira alla staziun 
dalla Viafier retica allontanaus. 
Naven dall’entschatta da fenadur stat sulettamein il container da vestgadira sin la plazza da rimnada 
centrala a Raveras a disposiziun. 
Nus supplichein Vus da prender enconuschientscha ed engraziein per Vossa capientscha. 
 
Administraziun communala Disentis/Mustér 

 

 
 
Controlla da habitonts 
 
Mortori 
Pader Basil Drack, naschius ils 18 d’october 1920, morts ils 15 da zercladur 2016.  
 
Naschientscha 
Lorena Mara Jacomet, naschida ils 6 da matg 2016, feglia da Luzia e Hubertus Jacomet 
 

 
 
Serrada dalla via Pardomat 
 
Igl uffeci cantunal da construcziun bassa dil Grischun cuntinuescha cun la sanaziun dalla via da com-
municaziun a Pardomat. 
Duront las lavurs da construcziun sto la via vegnir serrada per scadin traffic sil tschancun, Punt dil 
Rein entochen alla sbuccada dalla via Cavardiras. 
Gliendisdis, ils 20 da zercladur entochen venderdis, ils 29 da fenadur 2016, mintgamai ils lu-
verdirs, dallas 7.00 entochen allas 18.00. 
In’untgida ei pusseivla sin la via da communicaziun Mustér – Cavardiras – Pardomat per vehichels 
entochen 11 t. 
Per pedunzs e velocipedists ei il passadi adina pusseivels. Per ulteriur sclariment san ins sevolver tier 
il responsabel digl uffeci da construcziun bassa dil cantun, Pius Cavegn, telefonin 079 334 74 14, ni 
tier igl uffeci da baghegiar dalla vischnaunca da Mustér, Ervin Maissen, telefon 081 920 36 46. 
Nus engraziein per Vossa capientscha. 
 
Disentis/Mustér, ils 14 da zercladur 2016 
Uffeci da construcziun bassa dil Grischun, district 6 Pius Cavegn 
Uffeci da baghegiar dalla vischnaunca da Mustér Ervin Maissen 

Onn da scola 2016/17 
 
Preziai geniturs ed affons 
Ils uraris da scola ed igl urari dils transports per il proxim onn da scola 2016/17 ein d’anflar naven 
d’immediat sin www.scoladisentis.ch. Jeu supplicheschel tuts scolars da Segnas da s’annunziar cun 
ina foto da portret silla staziun da Mustér per igl abonnament dalla MGB. 
En num dil cussegl da scola e dil cerchel scolastic engraziel a Vus per la buna collaboraziun duront igl 
onn da scola che va alla fin e giavischel a Vus tuts bialas vacanzas da stad. 
 
Kai Hinrichsen, meinascola 
 

 
 
Ausstellung im Gemeindezentrum Aua Viva 
 
Vom 15. Juli bis in den Herbst zeigt eine Ausstellung der Friedensbibliothek Berlin im Gemeinde-
zentrum Aua Viva Bilder und Texte zu Indien, aus dem Leben und Wirken der Mutter Teresa von Kal-
kutta und zur Armut des Westens. Die Ausstellung ist tagsüber von 9–18 Uhr zugänglich. 
 

 
 
Gemeindezentrum Aua Viva 
Offener Singtag von Klein bis Gross ab zehn Jahren bis 100+ – «Spirituals und Gospelsongs» 
Wann: Freitag, 29. Juli 2016, von 9.30–17.30 Uhr 
Kostenlose Teilnahme. 
 
Anmeldung erwünscht unter kantoreiauaviva@kns.ch 
 

 
 
Schubergiar e rugalar apparats d’udida 
 
Gliendisdis, ils 27 da zercladur 2016 saveis Vus schar schubergiar e rugalar Vies apparat d’udida: 
 
9.15–10.30 en Casa sogn Martin a Trun 
11.00–11.40 en Casa sogn Giusep a Cumpadials 
13.30–15.15 el Puntreis, Center da sanadad a Mustér 
 
Las firmas Amplifon cun dunna Roffler e Jäggi cun signur Gfeller surprendan communablamein quei 
survetsch gratuit per tuts interessents. Ei drova negina annunzia. 
 

 
 
Academia Vivian 
 
Referat ed excursiun «Tschittas alpinas – alpine Schmetterlinge» 
Referat gievgia, ils 30 da zercladur, 20.00, excursiun sonda, ils 2 da fenadur, 13.00–17.00 

Enconuschents ei il referent e menader dalla excursiun Jürg Schmid da Glion cunzun sco dentist, mo paucs 
san da sia pissiun per tschittas e pil fotografar quellas. Il referat la gievgia ei previus sco introducziun el mund 
da tschittas, avon che nus mein la sonda giuado per encurir ellas. Nus cussegliein da prender buns calzers, resti 
adattau, ina marella, in perspectiv ed eventualmein uorden per far notizias. Academia Vivian, Stagias / referat 
collecta / liug da sentupada per excursiun Mutschnengia / Shuttlebus naven da Salaplauna via Curaglia, gievgia 
allas 19.30 (annunannunzia obligatorica entochen il di avon allas 17.00) / annunzia excursiun bugen sut in-
fo@agricultura.ch, 081 936 48 00 / segirada ei caussa dils participonts / ulteriuras informaziuns: 
www.academiavivian.ch / 
 

Waldkino – Cinema D’uaul 
«Unten durch – die Sedruner und der Gotthardtunnel» (2016) e discuors da film cun Gieri Venzin, 
mesjamna, ils 29 da zercladur, entschatta film allas 16.00 ed allas 20.00. 
 
Dapi 20 onns observa Gieri Venzin tut quei che capeta en connex cun la construcziun dil pli grond 
tunnel dil mund. Il film dil giuven um da Sedrun raquenta l’entira historia da quei enorm project, cun tut 
las speronzas e setrumpadas involvidas. A nus stat igl autur da 

mailto:kantoreiauaviva@kns.ch

«DOK» silsuenter a disposiziun per in discuors. Academia Vivian, Stagias / portas aviartas naven 
dallas 18.30 / film entscheiva allas 20.00 / collecta / shuttlebus naven da Salaplauna via Curaglia allas 
15.30, allas 18.30 ed allas 19.30 (annunzias obligatoric entochen il di avon allas 17.00) /  
info@agricultura.ch, 081 943 48 00 / ulteriuras informaziuns: www.academiavivian.ch/ 
 
 
 


